
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 98, datë 19.10.2022

“PËR
NJË NDRYSHIM NË VENDIMIN NR. 175, DATË 24.12.2021 TË KËSHILLIT BASHKIAK “PËR EMËRTIMIN E NJË SHKOLLE 9-VJEÇARE ME EMRIN “VAÇE ZELA” DHE NJË SHKOLLE TË MESME ME EMRIN KRISTO FRASHËRI””.
Në mbështetje të nenit 8, pika 2, nenit 9, pika 1, nënpika 1.1, shkronja “b”, nënpika 1.7, shkronja “b”, nenit 54, shkronja “ll” dhe nenit 55, pikat 2 dhe 6 të ligjit nr.139/2015 “Për vetëqeverisjen vendore”, të ndryshuar, nenit 113, të ligjit nr. 44/2015, “Kodi i Procedurave Administrative i Republikës së Shqipërisë”, ligjit nr. 9270, datë 29.07.2004, “Për sistemin e adresave”, të ndryshuar, ligjit nr. 69/2012 “Për sistemin arsimor parauniversitar në Republikën e Shqipërisë”, të ndryshuar, si dhe në vijim të memos nr. 27898/6 prot., datë 23.09.2022 të Drejtorisë së Përgjithshme të Promovimit të Qytetit, me propozimin e Kryetarit të Bashkisë, Këshilli Bashkiak,
V E N D O S I:

1. Në vendimin nr. 175, datë 24.12.2021 të Këshillit Bashkiak “Për emërtimin e një shkolle 9-vjeçare me emrin “Vaçe Zela” dhe një shkolle të mesme me emrin “Kristo Frashëri””, pika 1 ndryshohet si më poshtë:
“Institucioni arsimor parauniversitar publik, parashkollor dhe shkollë e arsimit të mesëm të ulët, me vendndodhje në Njësinë Administrative nr. 9, Tiranë, sipas fragmentit të hartës, bashkëlidhur dhe pjesë përbërëse të këtij vendimi, të emërtohet “Vaçe Zela”.
2. Ngarkohet Drejtoria e Përgjithshme e Promovimit të Qytetit për ndjekjen dhe zbatimin e këtij vendimi.
 Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

